
प्रेस विज्ञप्ति
समनेट (सस्टेनेबल अर्बन मोबिलिटी नेटवर्क इंडिया) ने उत्तर प्रदेश के नगर विकास मंत्री सुरेश खन्ना द्वाराप्रदेश के  शहरों में बनाई गई साइकिल ट्रैक को तोड़ने के बयान की कड़ी निंदा कि है | नगर विकास मंत्री सुरेश खन्ना ने पहली बार यह बयान बरेली में आयोजित एक सभा में दी | तदुपरान्त 4 जुलाई को लखनऊ में पत्रकारों द्वारा इस संदर्भ में पूछे गए सवाल पर पुन: अपने निर्णय को दुहराते हुए कहा कि “ हां हम साइकिल ट्रैक को हटा रहे हैं क्योकि बरेली में कुछ स्थानीय लोगों ने शिकायत की है कि ट्रैक से यातायात बाधित हो रहा है | इसलिए हम इसे हटाने पर सहमत हो गए हैं |”
[bookmark: _GoBack]एक पत्रकार ने जब यह सवाल पूछा कि “क्या इन ट्रैक को हटाने के लिए कोई सर्वेक्षण किया गया है ?” तब सुरेश खन्ना ने जबाव दिया कि  “लोग इस ट्रैक की वजह से समस्यायों से जूझ रहे हैं तथा शिकायत कर रहे हैं हमने जनता की शिकायतों के निराकरण के लिए हटाने का फैसला लिया है |” ज्ञातव्य हो कि उत्तर प्रदेश के पूर्ववर्ती सरकार ने प्रदुषण को कम करने तथा साइकिल तथा गैर-मोटर परिवहन के साधनों को सुरक्षित यात्रा को बढ़ावा देने के लिए शहरों में साइकिल लेन की शुरुआत की थी और यह योजना उस वक्त के मुख्यमंत्री अखिलेश यादव का “ड्रीम प्रोजेक्ट” था जिसके तहत कानपूर,लखनऊ, नोएडा, बरेली के सटेलाइट इलाके के साथ-साथ कई शहरों में इसका निर्माण हुआ था | 
समनेट ने आश्चर्य व्यक्त करते हुए कहा है कि “यह कैसे संभव है कि भारत के प्रधान मंत्री नरेन्द्र मोदी मन की बात में देश वासियों से अपील करते है कि सप्ताह में एक दिन फ्यूल चालित वाहनों से मुक्ति ले लें और अपने विदेश यात्रा के दौरान नीदरलैंड के राष्ट्राध्यक्ष से तोहफे में साइकिल स्वीकार करते हुए तस्वीरे खिचवातें हैं वहीँ दूसरी ओर उन्ही के पार्टी की सरकार साइकिल के लिए बनाई गई सुविधा को उखाड़ने की घोषणा करते हैं |” प्रदेश सरकार का यह निर्णय राष्ट्रीय शहरी नीति 2006, स्मार्ट सिटी मिशन स्टेटमेंट 2015 तथा अटल मिशन रिजूवेशन एंड अर्बन ट्रांसफॉर्मेशन के द्वारा स्वीकृत और केंद्र का ड्रीम प्रोजेक्ट के खिलाफ है | जिसमें साइकिल को बढ़ाने और महत्वपूर्ण स्थान देने की बात की गई है | यह भी ध्यान देने योग्य बात है कि बीजेपी सरकार का यह निर्णय प्रधानमंत्री मंत्री द्वारा ‘पेरिस कार्बन इमीशन समिट’ में किये गए वायदे के प्रतिकूल है जिसमें कार्बन उत्सर्जन कम करने का शपथ लिया गया था |”  
ज्ञातव्य है कि साइकिल सिर्फ गरीबों का वाहन नहीं है बल्कि आज भी समाज में विद्याथियों के पसंदीदा वाहनों में साइकिल भी एक है | इसके उपयोग से व्यक्ति खुद तो स्वस्थ्य रहता ही है वह पर्यावरण को भी सुरक्षित रखकर औरों को भी स्वस्थ्य रखता है | साइकिल लेन से साइकिल चालक तो सुरक्षित होता ही हैं साथ ही साथ गाड़ियाँ भी सुरक्षित हो जाती है क्योकि उनके बीच धीमी चलने वाली वाहन साइकिल नहीं होती है | इसके तोड़े जाने से सड़क दुर्घटना बढ़ेगी, प्रदुषण में भारी इजाफा होगा और सामान्य लोगों को आने-जाने में भारी परेशानी का सामना करना पड़ेगा | 
आज दुनिया भर में साइकिल को आधुनिक और विकास के नवीनतम कदम के रूप में स्वीकार किया जा रहा है तथा इसके सहूलियत के लिए साइकिल ट्रैक और साइकिल हाईवे बनाये जा रहे हैं |
समनेट उत्तर प्रदेश सरकार से इस निर्णय को रद्द करने की मांग करते हुए और भी शहरों में साइकिल ट्रैक के विस्तार की मांग करती है | जिससे जलवायु परिवर्तन की चुनौतियों को कम किया जाये और शहरों को सुरक्षित और प्रदुषण मुक्त बनाने की ओर कदम बढाया जाये |                 

